
К ОПУБЛИКОВАНИЮ

КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ

Коми Республикаса олӧмӧ пӧртысь власьт органъясӧн 
канму услугаяс сетан административнӧй уджаланартъяс дасьтан да вынсьӧдан

пӧрадок вынсьӧдӧм да Коми Республикаса Веськӧдлан котырлысь 
ӧткымын шуӧм вынтӧмӧн лыддьӧм йылысь

«Канму да муниципальнӧй услугаяс сетӧмсӧ котыртӧм йылысь» Федеральнӧй
оланпас,  «Канму  услугаяс  сетан  административнӧй  уджаланартъяс  дасьтан  да
вынсьӧдан правилӧяс вынсьӧдӧм йылысь, Россия Федерацияса Веськӧдлан котырлӧн
ӧткымын  актӧ  вежсьӧмъяс  пыртӧм  да  Россия  Федерацияса  Веськӧдлан  котырлысь
ӧткымын акт да  актъяслысь ӧткымын положение вынтӧмӧн лыддьӧм йылысь» Россия
Федерацияса  Веськӧдлан  котырлӧн  2021  во  сора  тӧлысь  20  лунся  1228  №-а  шуӧм,
«Коми  Республикаын  канму  услугаяс  юкӧнын  ӧткымын  юалӧм  йылысь»  Коми
Республикаса Оланпас серти Коми Республикаса Веськӧдлан котыр шуис:

1.  Вынсьӧдны Коми  Республикаса  олӧмӧ  пӧртысь  власьт  органъясӧн  канму
услугаяс  сетан  административнӧй  уджаланартъяс  дасьтан  да  вынсьӧдан  пӧрадоксӧ
(водзӧ – Пӧрадок) 1 №-а содтӧд серти.

2.  Коми  Республикаса  экономика  сӧвмӧдан  да  промышленносьт
министерстволы:

1) дасьтыны тайӧ шуӧмлӧн 3 пунктын индӧм план-график да сетны сійӧс Коми
Республикаса  Веськӧдлан  котырлы  урчитӧм  пӧрадокын  видлалӧм  вылӧ  2022  вося
вӧльгым тӧлысь 1 лунӧдз кадколастӧ;

2) сетны Коми Республикаса олӧмӧ пӧртысь власьт органъясӧн канму услугаяс
сетан административнӧй уджаланартъяс дасьтан юалӧмъяс серти  гӧгӧрвоӧдӧмъяс.

3. Урчитны, мый Коми Республикаса олӧмӧ пӧртысь власьт органъясӧн канму
услугаяс  сетан  административнӧй  уджаланартъяссӧ  колӧ  лӧсьӧдны  Пӧрадок  серти
Коми  Республикаса  Веськӧдлан  котырӧн  вынсьӧдӧм  план-графикӧн  урчитӧм
кадколастъясӧ.

4.  Лыддьыны вынтӧмӧн Коми Республикаса  Веськӧдлан  котырлысь ӧткымын
шуӧм 2 №-а содтӧдын индӧм лыддьӧг серти.

5.  Тайӧ шумсӧ олӧмӧ пӧртӧм бӧрся  видзӧдны Коми Республикаса  экономика
сӧвмӧдан да промышленносьт министерстволы.

6. Тайӧ шуӧмыс вынсялӧ сійӧс официальнӧя йӧзӧдан лунсянь, тайӧ шуӧмлӧн 1
да 4 пунктъяс кындзи, кутшӧмъяс вынсялӧны 2023 вося тӧвшӧр тӧлысь 1 лунсянь.

Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса экономика сӧвмӧдан
да промышленносьт министр                                                                                 Э. Ахмеева

Сыктывкар 
2022 вося сора тӧлысь 27 лун 
372 №



ВЫНСЬӦДӦМА
Коми Республикаса Веськӧдлан котырлӧн

2022 во сора тӧлысь 27 лунся 372 №-а шуӧмӧн
(1 №-а содтӧд)

Коми Республикаса олӧмӧ пӧртысь власьт органъясӧн канму услугаяс сетан
административнӧй уджаланартъяс дасьтан да вынсьӧдан

ПӦРАДОК

I. Панас

1. Тайӧ Пӧрадокыс урчитӧ Коми Республикаса олӧмӧ пӧртысь власьт органъясӧн
канму  услугаяс  сетан  административнӧй  уджаланартъяс  дасьтан  да  вынсьӧдан
пӧрадоксӧ (водзӧ – административнӧй уджаланартъяс).

2. Коми Республикаса  олӧмӧ пӧртысь  власьт  органъяс,  кодъяс  сетӧны  канму
услугаяссӧ, дасьтӧны да вынсьӧдӧны административнӧй уджаланартъяссӧ. 

3.  Административнӧй  уджаланартъяссӧ  дасьтӧны  федеральнӧй  оланпасъяс,
Россия  Федерацияса  Президентлӧн  да  Россия  Федерацияса  Веськӧдлан  котырлӧн
нормативнӧй инӧда актъяс, Россия Федерацияса мукӧд нормативнӧй инӧда акт, Коми
Республикаса оланпасъяс, Коми Республикаса  мукӧд нормативнӧй инӧда акт, а сідзжӧ
канму  услуга  сетан  ӧтувъя  стандарт  серти  (сійӧ  эм  кӧ)  «Канму  да  муниципальнӧй
услугаяслӧн (уджъяслӧн)  федеральнӧй реестр»  федеральнӧй канму юӧртан  системаӧ
(водзӧ – Услугаяслӧн реестр) канму услуга йылысь тӧдмӧгъяс пыртӧм бӧрын.

4. Сэк, кор нормативнӧй инӧда актӧн, кутшӧм урчитӧ Коми Республикаса олӧмӧ
пӧртысь власьт органлысь, коді сетӧ канму услугасӧ, стӧч уджмогсӧ, урчитӧма татшӧм
уджмог  збыльмӧдан  пӧрадоксӧ  урчитан  торъя  нормативнӧй  инӧда  акт  примитӧмсӧ,
тайӧ  нормативнӧй  инӧда  акт  дасьтӧмкӧд  ӧттшӧтш колӧ  вынсьӧдны лӧсялана  канму
услуга сетан административнӧй уджаланартсӧ.  Та дырйи уджмог збыльмӧдан индӧм
пӧрадокӧн, кутшӧмӧс вынсьӧдӧма Коми Республикаса олӧмӧ пӧртысь власьт органлӧн
нормативнӧй  инӧда  актӧн,  тайӧ  Пӧрадок  серти  оз  ладмӧдны  административнӧй
уджаланартлӧн ладмӧданторйӧ пырысь юалӧмъяссӧ.

5. Административнӧй уджаланарт балаяс серти колӧ нуӧдны асшодъя экспертиза
либӧ  экспертиза,  кутшӧмӧс  нуӧдӧ  Коми  Республикаса  экономика  сӧвмӧдан  да
промышленносьт министерство (водзӧ – Министерство). 

6.  Коми Республикаса  олӧмӧ пӧртысь  власьт  органъяс,  кодъяс  сетӧны  канму
услугаяссӧ,  Министерство  дасьтӧны,  сӧгласуйтӧны  административнӧй  уджаланарт
балаяссӧ,  нуӧдӧны  на  серти  экспертиза  да  вынсьӧдӧны  найӧс  Услугаяс  реестрлӧн
уджтасса-техническӧй  средствоясӧн  вӧдитчӧмӧн  тайӧ  Пӧрадокӧн  урчитӧм
компетенцияын. 

7. Административнӧй уджаланартъяс дасьтӧмӧ пырӧны татшӧм тшупӧдъяс:
а) Коми Республикаса олӧмӧ пӧртысь власьт органъясӧн, кодъяс сетӧны канму

услугаясӧ,  Услугаяслӧн  реестрӧ  канму  услуга  йылысь,  сы  лыдын  сійӧс  сетігӧн
административнӧй  вӧчӧмторъяслӧн  логическӧя  торйӧдӧм  сьӧрсьӧн-бӧрсьӧн  мунӧм
йылысь, тӧдмӧгъяс пыртӧм (водзӧ – административнӧй процедураяс);

б)  тайӧ пунктса  «а» пунктулын индӧм тӧдмӧгъяссӧ  машинаӧн лыддян сикасӧ
«Канму  да  муниципальнӧй  услугаяс  сетӧмсӧ  котыртӧм  йылысь»  Федеральнӧй
оланпаслӧн 12 статьяса 3 юкӧнӧн урчитӧм корӧмъяс серти вуджӧдӧм;

в)  тайӧ  пунктса  «б»  пунктулын  индӧм  тӧдмӧгъясысь  административнӧй
уджаланарт  баласӧ  тайӧ  Пӧрадоклӧн  II  юкӧдӧн  урчитӧм  административнӧй
уджаланартъяслӧн тэчас да сюрӧс дорӧ корӧмъяс серти автоматическӧя лӧсьӧдӧм.

8. Колӧ, медым тайӧ Пӧрадоклӧн 7 пунктса «а» пунктулын индӧм канму услуга
йылысь тӧдмӧгъясыс тырмисны, медым опишитны:



шыӧдчысьяслысь  лоны  вермана  став  категориясӧ,  кодъяс  шыӧдчисны  канму
услуга сетан ӧти бӧртасла да кодъяс ӧтувтчӧны ӧтувъя признакъясӧн;

тайӧ  пунктса  мӧд  абзацын  индӧм  шыӧдчысьяслӧн  быд  категориялы
административнӧй процедураяс збыльмӧдан быдӧнлы торъя кадколастъяс да пӧрадок,
сы лыдын административнӧй процедураяс заводитан подувъяс, помшуӧмъяс примитан
муртӧсъяс,  административнӧй  процедураяслысь  бӧртасъяс  да  найӧс  пасъянногъяс,
канму услуга сетӧм вылӧ колана документлӧн состав да (либӧ) юӧр йылысь тӧдмӧгъяс,
татшӧм документъяс да  (либӧ) юӧр примитӧмын ӧткажитан подувъяс,  канму услуга
сетӧмсӧ дугӧдлан подувъяс, канму услуга сетӧм йылысь (сетӧмын ӧткажитӧм йылысь)
помшуӧм примитан муртӧсъяс, а сідзжӧ канму услуга сетан медпозяна кадколаст (водзӧ
– канму услуга сетан вариант).

Канму услуга йылысь тайӧ Пӧрадоклӧн 7 пунктса «б» пунктув серти машинаӧн
лыддян  сикасӧ  вуджӧдӧм  тӧдмӧгъясӧн  позьӧ  вӧдитчыны  административнӧй
уджаланарт  автоматизированнӧя  збыльмӧдӧм  вылӧ  лӧсялана  административнӧй
уджаланарт вынсялӧм бӧрын.

9.  Коми Республикаса  олӧмӧ пӧртысь  власьт  органъяс,  кодъяс  сетӧны  канму
услугаяссӧ,  административнӧй  уджаланартъяс  дасьтігӧн  урчитӧны  канму  услугаяс
сетӧмсӧ бурмӧдӧм (ногтуйсӧ кыпӧдӧм), сы лыдын:

канму услугаяс водзвыв (водзмӧстчӧмӧн) сетны позянлун;
уна канал пыр да мутас дорӧ йитӧдтӧг канму услугаяс босьтӧм;
канму услуга сетан став вариантсӧ опишитӧм;
уна ковтӧм административнӧй процедура да найӧс збыльмӧдан кадколастъяс, а

сідзжӧ канму услуга босьтӧм вылӧ колана документъяс да (либӧ) юӧр бырӧдӧм;
канму услугаяс сетан реестрӧвӧй модель пыртӧм;
канму услугаяс сетан мукӧд принцип пыртӧм, кутшӧмъясӧс урчитӧма «Канму да

муниципальнӧй услугаяс сетӧмсӧ котыртӧм йылысь» Федеральнӧй оланпасӧн.
10. Коми Республикаса олӧмӧ пӧртысь власьт органъяс,  кодъяс сетӧны канму

услугаяссӧ,  урчитӧны  административнӧй  уджаланартъяслысь  нимсӧ  нормативнӧй
инӧда  акт  формулируйтӧмсӧ  тӧд  вылӧ  босьтӧмӧн,  мыйӧн урчитӧма  лӧсялана  канму
услугасӧ.

II. Административнӧй уджаланартлӧн
тэчас да сюрӧс дорӧ корӧмъяс

11. Административнӧй уджаланартӧ колӧ пыртны татшӧм юкӧдъяс:
1) панас;
2) канму услуга сетан стандарт;
3) административнӧй процедураяслӧн состав, сьӧрсьӧн-бӧрсьӧн мунӧм да найӧс

збыльмӧдан кадколастъяс;
4) административнӧй уджаланарт збыльмӧдӧм бӧрся видзӧдан формаяс;
5)  Коми  Республикаса  олӧмӧ  пӧртысь  власьт  органлысь,  коді  сетӧ  канму

услугасӧ, уна мога шӧринлысь, «Канму да муниципальнӧй услугаяс сетӧмсӧ котыртӧм
йылысь» Федеральнӧй оланпаслӧн 16 статьяса 11 юкӧнын индӧм организацияяслысь, а
сідзжӧ налӧн чина йӧзлысь, канму служащӧйяслысь, уджалысьяслысь помшуӧмъяссӧ
да вӧчӧмторъяссӧ (вӧчтӧмторсӧ) ёрдӧдз (ёрдысь ӧтдор) обжалуйтан пӧрадок.

12. «Панас» юкӧдӧ пыртӧны татшӧм положениеяс:
а) административнӧй уджаланартӧн ладмӧдантор;
б) шыӧдчысьяс;
в) шыӧдчысьлы канму услуга сетны корӧм канму услуга сетан вариант серти,

мый  лӧсялӧ  шыӧдчысьлӧн  признакъяслы,  кутшӧмӧс  урчитӧма  Коми  Республикаса
олӧмӧ пӧртысь власьт органӧн, коді сетӧ канму услугасӧ, нуӧдан анкетируйтӧм (водзӧ –
профилируйтӧм), а сідзжӧ бӧртас бӧрын, кутшӧмӧс сетӧмла шыӧдчис шыӧдчысь.



13. «Канму услуга сетан стандарт» юкӧдӧ пыртӧны татшӧм юкӧдувъяс:
а) канму услуга ним;
б)  Коми Республикаса  олӧмӧ пӧртысь  власьт  органлӧн  ним,  коді  сетӧ  канму

услугасӧ;
в) канму услуга сетан бӧртас;
г) канму услуга сетан кадколаст;
д) канму услуга сетан инӧда помкаяс;
е) канму услуга сетӧм вылӧ колана документъяслӧн тырвыйӧ лыддьӧг;
ж)  канму  услуга  сетӧм  вылӧ  колана  документъяс  примитӧмын  ӧткажитан

помкаяслӧн тырвыйӧ лыддьӧг;
з)  канму  услуга  сетӧмсӧ  дугӧдлан  либӧ  канму  услуга  сетӧмын  ӧткажитан

помкаяслӧн тырвыйӧ лыддьӧг;
и) мынтан мында, мыйта колӧ мынтыны шыӧдчысьлы канму услугаяс сетігӧн, да

сійӧс мынтанногъяс;
к) канму услуга сетӧм йылысь шыӧдчысьӧн запрос сетігӧн да канму услуга сетан

бӧртас босьтігӧн ӧчередьын виччысян медыджыд кадколаст;
л) канму услуга сетӧм йылысь шыӧдчысьлысь запроссӧ пасъян кадколаст;
м) жыръяс дорӧ корӧмъяс, кӧні сетӧны канму услугаяссӧ;
н) канму услугаясӧн вӧдитчыны позянлун да налӧн ногтуй серти петкӧдласъяс;
о)  канму  услуга  сетӧм  дорӧ  мукӧд  корӧм,  сы  лыдын  кутшӧмъяс  тӧд  вылӧ

босьтӧны уна мога шӧринъясын канму услугаяс сетан аслыспӧлӧслунъяссӧ да канму
услугаяс электроннӧя сетан аслыспӧлӧслунъяссӧ. 

14. «Коми Республикаса олӧмӧ пӧртысь власьт органлӧн ним, коді сетӧ канму
услугасӧ» юкӧдулӧ колӧ пыртны татшӧм положениеяс:

а) Коми Республикаса олӧмӧ пӧртысь власьт органлӧн тырвыйӧ ним, коді сетӧ
канму услугасӧ;

б) уна мога шӧринӧн запрос да документъяс да (либӧ) юӧр, кутшӧмъяс колӧны
канму  услуга  сетӧм  вылӧ,  примитӧмын  ӧткажитӧм  йылысь  помшуӧм  примитны
позянлун (позьтӧмлун) (сэк, кор канму услуга сетӧм йылысь запроссӧ вермӧны сетны
уна мога шӧринӧ).

15. «Канму услуга сетан бӧртас» юкӧдулӧ колӧ пыртны татшӧм положениеяс:
а) канму услуга сетан бӧртаслӧн (бӧртасъяслӧн) ним;
б) документъяслӧн ним да реквизитъяслӧн состав, кытчӧ пыртӧны канму услуга

сетӧм йылысь помшуӧм,  мый подув  вылын шыӧдчысьлы сетӧны канму услугалысь
бӧртассӧ;

в)  канму  услуга  сетан  бӧртас  йылысь  реестрын  гижӧдлӧн  состав,  а  сідзжӧ
юӧртан  ресурслӧн  ним,  кӧні  йӧзӧдӧма  реестрысь  татшӧм  гижӧдсӧ  (сэк,  кор  канму
услуга сетан бӧртасӧн лоӧ реестрын гижӧд);

г)  юӧртан  системалӧн  ним,  кытчӧ  пасйӧны  шыӧдчысьӧн  канму  услуга  сетан
бӧртас босьтӧмсӧ;

д) канму услуга сетан бӧртас босьтанног.
16. Тайӧ Пӧрадоклӧн 15 пунктын индӧм положениеяссӧ вайӧдӧны канму услуга

сетан  быд  вариант  вылӧ  административнӧй  уджаланартлӧн  юкӧдувъясын,  кытчӧ
пыртӧма татшӧм вариантъяс опишитӧмъяссӧ.

17. «Канму услуга сетан кадколаст» юкӧдулӧ колӧ пыртны канму услуга сетан
медыджыд кадколаст йылысь тӧдмӧгъяс, кутшӧмӧс лыддьӧны запрос да документъяс
да (либӧ) юӧр пасъян лунсянь, кутшӧмъяс колӧны канму услуга сетӧм вылӧ:

Коми Республикаса олӧмӧ пӧртысь власьт органын, коді сетӧ канму услугасӧ, сы
лыдын сэк, кор запроссӧ да документъяссӧ да (либӧ) юӧрсӧ, кутшӧмъяс колӧны канму
услуга  сетӧм  вылӧ,  шыӧдчысь  сетӧма  Коми  Республикаса  олӧмӧ  пӧртысь  власьт
органӧ, коді сетӧ канму услугасӧ, пошта пыр мӧдӧдӧмӧн;

«Канму  да  муниципальнӧй  услугаяслӧн  (уджъяслӧн) ӧтувъя  портал»



федеральнӧй канму юӧртан системаын (водзӧ – Канму да муниципальнӧй услугаяслӧн
ӧтувъя портал), Коми Республикаса олӧмӧ пӧртысь власьт органлӧн, коді сетӧ канму
услугасӧ, официальнӧй сайтын;

уна  мога  шӧринын,  сэк,  кор  запроссӧ  да  документъяссӧ  да  (либӧ)  юӧрсӧ,
кутшӧмъяс колӧны канму услуга сетӧм вылӧ, шыӧдчысь сетӧма уна мога шӧринӧ.

Услуга  сетан  быд  вариант  вылӧ  канму  услуга  сетан  медыджыд  кадколастсӧ
вайӧдӧма  административнӧй  уджаланартлӧн  юкӧдувъясын,  кытчӧ  пыртӧма  татшӧм
вариантъяс опишитӧмъяссӧ.

18.  «Канму  услуга  сетан  инӧда  помкаяс»  юкӧдулӧ  колӧ  пыртны  Коми
Республикаса олӧмӧ пӧртысь власьт органлӧн, коді сетӧ канму услугасӧ, официальнӧй
сайтын, а сідзжӧ Канму да муниципальнӧй услугаяслӧн ӧтувъя порталын канму услуга
сетӧмсӧ  ладмӧдысь  нормативнӧй  инӧда  актъяслысь  лыддьӧг,  олӧмӧ пӧртысь  власьт
органъяслысь,  кодъяс сетӧны канму услугаясӧ,  а  сідзжӧ налӧн чина йӧзлысь,  канму
служащӧйяслысь,  уджалысьяслысь  помшуӧмъяссӧ  да  вӧчӧмторъяссӧ  (вӧчтӧмторсӧ)
ёрдӧдз (ёрдысь ӧтдор) обжалуйтан пӧрадок йылысь юӧр йӧзӧдӧм йылысь тӧдмӧгъяс.

19.  «Канму  услуга  сетӧм  вылӧ  колана  документъяслӧн  тырвыйӧ  лыддьӧг»
юкӧдулӧ колӧ пыртны оланпас пыртан да мукӧд нормативнӧй инӧда акт серти канму
услуга  сетӧм вылӧ колана  документъяслысь  тырвыйӧ лыддьӧг  документъяс  да  юӧр,
кутшӧмъясӧс  шыӧдчысьлы  колӧ  сетны  аслыс,  да  документъяс  вылӧ  юклӧмӧн,
кутшӧмъясӧс шыӧдчысьлы вермӧ сетны ас кӧсйӧм серти,  сы вӧсна мый найӧс колӧ
сетны ведомствокостса юӧрӧн йитчӧм серти, а сідзжӧ татшӧм положениеяс:

канму услуга сетӧм йылысь запрос сетан состав да ногъяс, кытчӧ колӧ пыртны:
Коми Республикаса  олӧмӧ пӧртысь  власьт  органлӧн  тырвыйӧ ним,  коді  сетӧ

канму услугасӧ;
тӧдмӧгъяс,  кутшӧмъяс  сетӧны  позянлун  идентифицируйтны  шыӧдчысьсӧ,

кутшӧмъяс  эмӧсь  Россия  Федерацияса  оланпастэчасӧн,  Коми  Республикаса
оланпастэчасӧн урчитӧм документъясын;

тӧдмӧгъяс,  кутшӧмъяс  сетӧны  позянлун  идентифицируйтны  петкӧдлысьсӧ,
кутшӧмъяс  эмӧсь  Россия  Федерацияса  оланпастэчасӧн,  Коми  Республикаса
оланпастэчасӧн урчитӧм документъясын;

канму услуга сетӧм вылӧ колана содтӧд тӧдмӧгъяс;
запрос дорӧ содтӧм документъяслӧн да (либӧ) юӧрлӧн лыддьӧг;
документъяслӧн  (документ  категорияяслӧн)  ним,  кутшӧмъяс  колӧны  канму

услуга сетӧм вылӧ нормативнӧй инӧда актъяс серти да кутшӧмъясӧс шыӧдчысьяслы
быть  колӧ  сетны,  а  сідзжӧ  индӧм  документъяс  (документ  категорияяс)  сетӧм  дорӧ
корӧмъяс;

документъяслӧн  (документ  категорияяслӧн)  ним,  кутшӧмъяс  колӧны  канму
услуга сетӧм вылӧ нормативнӧй инӧда актъяс серти да кутшӧмъясӧс шыӧдчысьяслы
колӧ сетны ас кӧсйӧм серти, а сідзжӧ индӧм документъяс (документ категорияяс) сетӧм
дорӧ корӧмъяс.

Запросъяслысь да мукӧд документлысь Россия Федерациялӧн оланпастэчасӧн,
Коми Республикаса оланпастэчасӧн урчитӧм формаяссӧ, кутшӧмъясӧс шыӧдчысь сетӧ
канму  услуга  босьтӧмкӧд  йитӧдын,  вайӧдӧны  административнӧй  уджаланарт  дорӧ
содтӧдъясӧн.

Сэк,  кор  Россия  Федерацияса  оланпастэчасӧн,  Коми  Республикаса
оланпастэчасӧн абу урчитӧма запросъяс да мукӧд документ сетан урчитӧм формасӧ,
административнӧй  уджаланарт  дорӧ  содтӧдын  вайӧдӧны  тайӧ  документъяссӧ  сетан
вӧзъяна формаяс.

Тайӧ  пунктса  кӧкъямысӧд  да  ӧкмысӧд  абзацъясын  индӧм  документъяслысь
тырвыйӧ  лыддьӧгсӧ  вайӧдӧны  канму  услуга  сетан  быд  вариант  серти
административнӧй  уджаланартъяслӧн  юкӧдувъясын,  кытчӧ  пыртӧма  татшӧм
вариантъяс опишитӧмъяссӧ.



20.  «Канму  услуга  сетӧм  вылӧ  колана  документъяс  примитӧмын  ӧткажитан
помкаяслӧн тырвыйӧ лыддьӧг» юкӧдулӧ колӧ пыртны татшӧм помкаяслысь тырвыйӧ
лыддьӧг йылысь юӧр.

Канму  услуга  сетан  быд  вариант  серти  помкаяслысь  тырвыйӧ  лыддьӧгсӧ
вайӧдӧны административнӧй уджаланартъяслӧн юкӧдувъясын, кытчӧ пыртӧма татшӧм
вариантъяс  опишитӧмъяссӧ.  Сэк,  кор  татшӧм  помкаясыс  абуӧсь,  административнӧй
уджаланартлӧн текстын колӧ веськыда индыны, мый найӧ абуӧсь.

21.  «Канму  услуга  сетӧмсӧ  дугӧдлан  либӧ  канму  услуга  сетӧмын  ӧткажитан
помкаяслӧн тырвыйӧ лыддьӧг» юкӧдулӧ колӧ пыртны татшӧм положениеяс:

канму услуга сетӧмсӧ дугӧдлан помкаяслӧн тырвыйӧ лыддьӧг, сэк, кор канму
услуга  сетны  позянлунсӧ  урчитӧма  Россия  Федерацияса  оланпастэчасӧн,  Коми
Республикаса оланпастэчасӧн;

канму услуга сетӧмын ӧткажитан помкаяслӧн тырвыйӧ лыддьӧг.
Тайӧ пунктса мӧд да коймӧд абзацъясын индӧм лыддьӧгъясӧ пыртӧм быд помка

вылӧ урчитӧны канму услуга сетӧм йылысь (сетӧмын ӧткажитӧм йылысь) помшуӧм
примитан муртӧсъяс да канму услуга сетӧмсӧ дугӧдлӧм йылысь помшуӧм примитан
муртӧсъяс лӧсялӧмӧн, кутшӧмъясӧс пыртӧма лӧсялана административнӧй процедураяс
опишитӧмлӧн составӧ.

Тайӧ  пунктса  мӧд  да  коймӧд  абзацъясӧн  урчитӧм  помкаяслысь  тырвыйӧ
лыддьӧгсӧ  вайӧдӧны  канму  услуга  сетан  быд  вариант  серти административнӧй
уджаланартъяслӧн юкӧдувъясын, кытчӧ пыртӧма татшӧм вариантъяс опишитӧмсӧ. Сэк,
кор  татшӧм  помкаясыс  абуӧсь,  административнӧй  уджаланартлӧн  текстын  колӧ
веськыда индыны, мый найӧ абуӧсь. 

22. «Мынтан мында, мыйта колӧ мынтыны шыӧдчысьлы канму услуга сетігӧн,
да сійӧс мынтанногъяс» юкӧдулӧ колӧ пыртны татшӧм положениеяс:

а)  Канму  да  муниципальнӧй  услугаяслӧн  ӧтувъя  порталын  канму  услуга
сетӧмысь  мынтан  канму пошлина  либӧ  мукӧд  мынтан  мында  йылысь  юӧр йӧзӧдӧм
йылысь тӧдмӧгъяс;

б)  сійӧс  мынтан  пӧрадок  да  ногъяс  сэк,  кор  урчитӧма  федеральнӧй
оланпасъясӧн, на серти примитан Россия Федерацияса мукӧд нормативнӧй инӧда актӧн,
Коми Республикаса нормативнӧй инӧда актъясӧн.

23. «Жыръяс дорӧ корӧмъяс, кӧні сетӧны канму услугаяссӧ» юкӧдулӧ пыртӧны
корӧмъяс, кутшӧмъяслы колӧ лӧсявны сэтшӧм жыръяс, сы лыдын виччысян зал, канму
услуга сетӧм йылысь запросъяс гижан местаяс,  найӧс гижан образецъясӧн да канму
услуга  сетӧм  вылӧ  колана  документъяслӧн  да  (либӧ)  юӧрлӧн  лыддьӧгӧн  юӧртан
стендъяс,  а  сідзжӧ  вермытӧмъясӧс  социальнӧя  дорйӧм  йылысь  Россия  Федерацияса
оланпастэчас,  Коми  Республикаса  оланпастэчас  серти  вермытӧмъяслы  индӧм
объектъясӧ пырны да на дорӧ матыстчыны позянлунсӧ могмӧдӧм дорӧ корӧмъяс.

24. «Канму услугалӧн ногтуй да сыӧн вӧдитчан позянлун серти петкӧдласъяс»
юкӧдулӧ  пыртӧны  канму  услугалӧн  ногтуй  да  сыӧн  вӧдитчан  позянлун  серти
петкӧдласъяслӧн лыддьӧг, сы лыдын канму услуга сетӧм вылӧ колана документъяслӧн
электроннӧй формаясӧн вӧдитчыны позянлун,  канму услуга босьтӧм вылӧ запрос да
документъяс электроннӧя сетны позянлун, канму услуга ас кадӧ сетӧм (абу торкалӧма
канму услуга сетан кадколастъяссӧ),  канму услуга сетан вариант серти канму услуга
сетӧм,  канму  услуга  босьтӧм  вылӧ  колана  мынтӧмъяс  электроннӧя
збыльмӧданногъясӧн вӧдитчыны позянлун,  канму услуга сетӧм йылысь шыӧдчысьӧс
юӧртӧм серти лӧсьыдлун, а сідзжӧ канму услуга сетан бӧртас босьтӧм.

25.  «Канму  услуга  сетӧм  дорӧ  мукӧд  корӧм»  юкӧдулӧ  пыртӧны  татшӧм
положениеяс:

а)  услугаяслӧн  лыддьӧг,  кутшӧмъяс  лоӧны  быть  коланаӧн  да  быть  вӧчанаӧн
канму услуга сетӧм вылӧ;

б) тайӧ пунктса «а» пунктулын индӧм услугаяс сетӧмысь мынтан мында сэк, кор



мынтан  мындасӧ урчитӧма Россия Федерацияса  оланпастэчасӧн,  Коми Республикаса
оланпастэчасӧн;

в) канму услуга сетӧм вылӧ вӧдитчан юӧртан системаяслӧн лыддьӧг.
26.  «Административнӧй  процедураяслӧн  состав,  сьӧрсьӧн-бӧрсьӧн  мунӧм  да

найӧс  збыльмӧдан  кадколастъяс»  юкӧд  урчитӧ  административнӧй  процедураяс
(вӧчӧмторъяс)  збыльмӧдан  пӧрадок  дорӧ  корӧмъяссӧ,  сы  лыдын  административнӧй
процедураяс  (вӧчӧмторъяс)  электроннӧя  збыльмӧдан  аслыспӧлӧслунъяссӧ,  уна  мога
шӧринъясын  административнӧй  процедураяс  (вочӧмторъяс)  збыльмӧдан
аслыспӧлӧслунъяссӧ, да сэтчӧ колӧ пыртны татшӧм юкӧдувъяс:

а) канму услуга сетан вариантъяслӧн лыддьӧг, кытчӧ сы лыдын пыртӧны канму
услуга  сетан  вариантъяс,  кутшӧмъяс  колӧны  канму  услуга  сетӧм  бӧрын  сетӧм
документъясын да реестрын лӧсьӧдӧм гижӧдъясын вӧчӧм торксьӧмъяс да  шыбӧльяс
веськӧдӧм, канму услуга сетан бӧртасъяс серти сетӧм документлысь дубликат сетӧм
вылӧ, сы лыдын татшӧм дубликат сетӧмын ӧткажитан помкаяслӧн тырвыйӧ лыддьӧг, а
сідзжӧ канму услуга сетӧм йылысь шыӧдчысьлысь запроссӧ видлавтӧг колян пӧрадок
(коланлун дырйи);

б)  шыӧдчысьӧс  профилируйтӧм  серти  административнӧй  процедурасӧ
опишитӧм;

в) юкӧдувъяс, кытчӧ пыртӧны канму услуга сетан вариантъяссӧ опишитӧм. 
27.  Шыӧдчысьӧс  профилируйтӧм  серти  административнӧй  процедурасӧ

опишитӧмӧ пыртӧны шыӧдчысьлы колана канму услуга сетан вариант урчитан да сетан
ногъяс да пӧрадок.

Административнӧй  уджаланарт  дорӧ  содтӧдын  вайӧдӧны  ӧтувъя
признакъяслысь лыддьӧг, кутшӧмъяс серти ӧтувтӧны шыӧдчысьяслысь категорияяссӧ,
а  сідзжӧ шыӧдчысьяслысь признакъяс серти йитлӧмъяс,  кутшӧмъяс пӧвстысь быдӧн
лӧсялӧ канму услуга сетан ӧти вариантлы.

28.  Юкӧдувъяс,  кытчӧ  пыртӧма  канму  услуга  сетан  вариантъяс  опишитӧмсӧ,
артмӧны  тайӧ  Пӧрадоклӧн  26  пунктса  «а»  пунктулӧн  урчитӧм  услуга  сетан
вариантъяслӧн лыд серти да сетчӧ колӧ пыртны канму услуга сетан бӧртассӧ, канму
услуга сетан административнӧй процедураяслысь лыддьӧгсӧ да опишитӧмсӧ, а сідзжӧ
канму услуга сетан вариант серти канму услуга сетан медыджыд кадколастсӧ. 

29.  Запрос  да  канму  услуга  сетӧм  вылӧ  колана  документъяс  да  (либӧ)  юӧр
примитӧм  серти  административнӧй  процедурасӧ  опишитӧмӧ  колӧ  пыртны  татшӧм
положениеяс:

а) запрослӧн состав да документъяслӧн да (либӧ) юӧрлӧн лыддьӧг, кутшӧмъяс
колӧны канму услуга сетан вариант серти канму услуга сетӧм вылӧ, а сідзжӧ татшӧм
запрос да документъяс да (либӧ) юӧр сетанногъяс;

б) запрос да документъяс да (либӧ) юӧр, кутшӧмъяс колӧны канму услуга сетӧм
вылӧ, быд сетанног серти шыӧдчысьӧс (шыӧдчысьӧс петкӧдлысьӧс) эскӧданногъяс;

в) шыӧдчысьӧс петкӧдлысь вермӧ (оз вермы) сетны запроссӧ;
г)  запрос  да  документъяс  да  (либӧ)  юӧр  примитӧмын  ӧткажитӧм  йылысь

помшуӧм примитан помкаяс, а сэк, кор татшӧм помкаясыс абуӧсь – налӧн абутӧмлун
вылӧ индӧм;

д) Коми Республикаса олӧмӧ пӧртысь власьт органъяс, кодъяс пырӧдчӧны канму
услуга сетӧм йылысь запрос примитӧмӧ, сы лыдын Коми Республикаса олӧмӧ пӧртысь
власьт органӧ, коді сетӧ канму услугасӧ, либӧ уна мога шӧринӧ запрос сетны позянлун
йылысь тӧдмӧгъяс (эм кӧ татшӧм позянлуныс);

е) шыӧдчысьлӧн бӧрйӧм серти сылӧн оланін либӧ овланін (торъя йӧзлы, асшӧр
уджалысьясӧс  пыртӧмӧн)  либӧ  меститчанін  (юридическӧй  кывкутысьяслы)  вылӧ
видзӧдтӧг Коми Республикаса олӧмӧ пӧртысь власьт органӧн, коді сетӧ канму услугасӧ,
либӧ  уна  мога  шӧринӧн  запрос  да  документъяс  да  (либӧ)  юӧр,  кутшӧмъяс  колӧны
канму услуга сетӧм вылӧ, примитны позянлун (позьтӧмлун);



ж) Коми Республикаса олӧмӧ пӧртысь власьт органын, коді сетӧ канму услугасӧ,
либӧ  уна  мога  шӧринын запрос  да  документъяс  да  (либӧ)  юӧр,  кутшӧмъяс  колӧны
канму услуга сетӧм вылӧ, пасъян кадколаст.

30.  Ведомствокостса  юӧрӧн  йитчӧмӧн  административнӧй  процедурасӧ
опишитӧмӧ пыртӧны канму услуга сетӧм вылӧ колана юӧртан запросъяслысь лыддьӧг,
кытчӧ колӧ пыртны:

канму  власьт  органлысь,  меставывса  асвеськӧдлан  органлысь  да
организацияяслысь ним, кытчӧ ыстӧны запроссӧ;

запросын ыстан тӧдмӧгъяс;
запросын корана тӧдмӧгъяс наӧн вӧдитчан медшӧр могъяс индӧмӧн;
юӧртан запрос вылӧ помка, сійӧс ыстан кадколаст;
кадколаст,  мый  дыра  чӧж  колӧ,  медым  запрослӧн  бӧртасыс  воис  Коми

Республикаса олӧмӧ пӧртысь власьт органӧ, коді сетӧ канму услугасӧ. 
Коми  Республикаса  олӧмӧ  пӧртысь  власьт  орган,  коді  сетӧ  канму  услугасӧ,

котыртӧ сылӧн тэчасӧ пырысь тэчас юкӧдувъяс костын канму услуга сетӧм вылӧ да
индӧм органӧн вӧдитчан тӧдмӧгъясӧн вежласьӧмсӧ, сы лыдын электроннӧя. Та дырйи
административнӧй  уджаланартлӧн  составӧ  пыртӧны  татшӧм  вежласьӧм  серти  ыстан
запросъяслӧн лыд, состав йылысь, а сідзжӧ татшӧм запросъяс вылӧ вочакывъяс дасьтан
да ыстан кадколастъяс йылысь тӧдмӧгъяс.

31.  Канму  услуга  сетӧмсӧ  дугӧдлӧм  серти  административнӧй  процедурасӧ
опишитӧмӧ пыртӧны татшӧм положениеяс:

а)  канму  услуга  сетӧмсӧ  дугӧдлан  помкаяслӧн  лыддьӧг,  а  сэк,  кор  татшӧм
помкаясыс абуӧсь – налӧн абутӧмлун вылӧ индӧм;

б)  канму  услуга  сетӧмсӧ  дугӧдлігӧн  збыльмӧдан  административнӧй
вӧчӧмторъяслӧн состав да сюрӧс;

в) канму услуга сетны выльысь заводитан помкаяслӧн лыддьӧг.
32.  Канму  услуга  сетӧм  йылысь  (сетӧмын  ӧткажитӧм  йылысь)  помшуӧм

примитӧм  серти  административнӧй  процедурасӧ  опишитӧмӧ  пыртӧны  татшӧм
положениеяс:

а) канму услуга сетӧм йылысь (сетӧмын ӧткажитӧм йылысь) помшуӧм примитан
муртӧсъяс;

б) канму услуга сетӧм йылысь (сетӧмын ӧткажитӧм йылысь) помшуӧм примитан
кадколаст,  кутшӧмӧс  арталӧны  Коми Республикаса  олӧмӧ пӧртысь  власьт  органӧн,
коді  сетӧ  канму  услугасӧ,  помшуӧм  примитӧм  вылӧ  колана  став  тӧдмӧгсӧ  босьтан
кадпассянь.

33.  Канму  услугалысь  бӧртассӧ  сетан  административнӧй  процедурасӧ
опишитӧмӧ пыртӧны татшӧм положениеяс:

а) канму услугалысь бӧртас сетанногъяс;
б) шыӧдчысьлы канму услугалысь бӧртас сетан кадколаст, кутшӧмӧс арталӧны

канму услуга сетӧм йылысь помшуӧм примитан лунсянь;
в) шыӧдчысьлӧн бӧрйӧм серти сылӧн оланін либӧ овланін (торъя йӧзлы, асшӧр

уджалысьясӧс  пыртӧмӧн)  либӧ  меститчанін  (юридическӧй  кывкутысьяслы)  вылӧ
видзӧдтӧг   Коми  Республикаса  олӧмӧ  пӧртысь  власьт  органӧн,  коді  сетӧ  канму
услугасӧ,  либӧ  уна  мога  шӧринӧн  канму  услугалысь  бӧртас  сетны  позянлун
(позьтӧмлун).

34.  Шыӧдчыссянь  содтӧд  тӧдмӧгъяс  босьтан  административнӧй  процедурасӧ
опишитӧмӧ пыртӧны татшӧм положениеяс:

а) канму услуга сетӧм дырйи шыӧдчыссянь содтӧд документъяс да (либӧ) юӧр
босьтан помкаяс;

б) татшӧм документъяс да (либӧ) юӧр босьтӧм вылӧ колана кадколаст;
в) канму услуга сетӧмсӧ дугӧдлыны коланлун (ковтӧмлун) вылӧ индӧм сэк, кор

шыӧдчыссянь колӧ босьтны содтӧд тӧдмӧгъяс;



г)  административнӧй  процедураӧ  пырӧдчысь  канму  власьт  органъяслӧн,
меставывса  асвеськӧдлан  органъяслӧн  да  организацияяслӧн  лыддьӧг  сэк,  кор  найӧ
тӧдсаӧсь (коланлун дырйи).

35.  Сэк,  кор  канму  услуга  сетан  вариант  серти  канму  услугасӧ  колӧ  сетны
водзвыв  (водзмӧстчӧмӧн),  юкӧдувлӧн  составӧ,  кытчӧ  пыртӧма  канму  услуга  сетан
вариант опишитӧмсӧ, пыртӧны татшӧм положениеяс:

а)  шыӧдчысьӧн  сылы  тайӧ  канму  услугасӧ  водзвыв  (водзмӧстчӧмӧн)  сетӧм
йылысь  запроссӧ  водзджык  сетны  либӧ  шыӧдчысьӧн  Коми  Республикаса  олӧмӧ
пӧртысь власьт органӧн, коді сетӧ канму услугасӧ, «Канму да муниципальнӧй услугаяс
сетӧмсӧ котыртӧм йылысь» Федеральнӧй оланпасын 73 статьялӧн 1 юкӧнса 1 пункт
серти мероприятиеяс  збыльмӧдӧм бӧрын тайӧ канму услугасӧ сетӧм йылысь запрос
сетны коланлун вылӧ индӧм;

б) юридическӧй лоӧмтор йылысь тӧдмӧгъяс, кутшӧмъяслӧн Коми Республикаса
олӧмӧ пӧртысь власьт органлӧн, коді сетӧ канму услугасӧ, юӧртан системаӧ воӧмыс
лоӧ тайӧ канму услугасӧ водзвыв (водзмӧстчӧмӧн) шыӧдчысьлы сетан помкаӧн;

в)  юӧртан  системалӧн  ним,  кытысь  колӧ  воны  тайӧ  пунктса  «б»  пунктулын
индӧм тӧдмӧгъяслы, а сідзжӧ Коми Республикаса олӧмӧ пӧртысь власьт органлӧн, коді
сетӧ канму услугасӧ, юӧртан системалӧн ним, кытчӧ тайӧ тӧдмӧгъяслы колӧ воны;

г) Коми Республикаса олӧмӧ пӧртысь власьт органӧн, коді сетӧ канму услугасӧ,
тайӧ пунктса «б» пунктулын индӧм тӧдмӧгъяс тайӧ органлӧн юӧртан системаӧ воӧм
бӧрын,  вӧчан административнӧй процедураяслӧн состав,  сьӧрсьӧн-бӧрсьӧн мунӧм да
найӧс збыльмӧдан кадколастъяс.

36. «Административнӧй уджаланарт збыльмӧдӧм бӧрся видзӧданногъяс» юкӧдӧ
пыртӧны татшӧм юкӧдувъяс:

а) канму услуга сетӧм дорӧ корӧмъяс урчитан уджаланартлӧн положениеясӧ да
мукӧд  нормативнӧй  инӧда  актӧ  кывкутысь  чина  йӧзӧн  кутчысьӧм  да  найӧс  олӧмӧ
пӧртӧм, а сідзжӧ наӧн помшуӧмъяс примитӧм бӧрся вочасӧн видзӧдан пӧрадок;

б) канму услуга сетан тырвыйӧлунсӧ да ногтуйсӧ план серти да планысь ӧтдор
прӧверитан  пӧрадок  да  тшӧкыдлун,  сы  лыдын  канму  услуга  сетан  тырвыйӧлун  да
ногтуй бӧрся видзӧдан пӧрадок да формаяс;

в) Коми Республикаса олӧмӧ пӧртысь власьт органса, коді сетӧ канму услугасӧ,
чина  йӧзлӧн  канму  услуга  сетігӧн  наӧн  примитан  (збыльмӧдан)  помшуӧмъяс  да
вӧчӧмторъяс (вӧчтӧмтор) вӧсна кывкутӧм;

г)  положениеяс,  кутшӧмъяс  петкӧдлӧны  канму  услуга  сетӧм  бӧрся  видзӧдан
пӧрадок да ногъяс дорӧ корӧмъяссӧ, сы лыдын гражданаяссянь, налӧн ӧтувъяссянь да
организацияяссянь.

37.  «Коми  Республикаса  олӧмӧ  пӧртысь  власьт  органлысь,  коді  сетӧ  канму
услугасӧ, уна мога шӧринлысь, «Канму да муниципальнӧй услугаяс сетӧмсӧ котыртӧм
йылысь» Федеральнӧй оланпаслӧн 16 статьяса 11 юкӧнын индӧм организацияяслысь, а
сідзжӧ  налӧн  чина  йӧзлысь,  канму  либӧ  муниципальнӧй  служащӧйяслысь,
уджалысьяслысь  помшуӧмъяссӧ  да  вӧчӧмторъяссӧ  (вӧчтӧмторсӧ)  ёрдӧдз  (ёрдысь
ӧтдор) обжалуйтан пӧрадок» юкӧдӧ колӧ пыртны ёрдӧдз (ёрдысь ӧтдор) обжалуйтан
пӧрадок йылысь шыӧдчысьясӧс юӧртанногъяс, а сідзжӧ шыӧдчысьясӧн норасьӧм сетан
формаяс да ногъяс.

III. Административнӧй уджаланартъяс сӧгласуйтан
да вынсьӧдан пӧрадок

38. Административнӧй уджаланарт балаяс дасьтігӧн да вынсьӧдігӧн вӧдитчӧны
Коми  Республикаса  олӧмӧ  пӧртысь  власьт  органъяс  пытшкӧсса  котыртан  типӧвӧй
уджаланартӧн, кутшӧмӧс вынсьӧдӧма Коми Республикаса Веськӧдлан котырлӧн 2009
во урасьӧм тӧлысь 24 лунся 35 №-а шуӧмӧн (1 №-а содтӧд), тайӧ Пӧрадокӧн урчитӧм



аслыспӧлӧслунъяс кындзи.
39. Коми Республикаса олӧмӧ пӧртысь власьт орган, коді сетӧ канму услугаяссӧ,

лӧсьӧдӧ  административнӧй  уджаланарт  баласӧ  Услугаяслӧн  реестрын  электроннӧя
машинаӧн лыддян форматын.

40.  Сӧгласуйтӧмӧ  пырӧдчысь  органъяссӧ,  а  сідзжӧ  Министерствосӧ
автоматическӧя пыртӧны административнӧй уджаланарт бала дасьтӧм бӧрын лӧсьӧдан
административнӧй уджаланарт бала сӧгласуйтан листӧ (водзӧ – сӧгласуйтан лист).

41. Административнӧй уджаланарт баласӧ видлалӧны сӧгласуйтӧмӧ пырӧдчысь
органъяс  татшӧм  органлӧн  компетенцияӧ  пырысь  юкӧнын  Услугаяслӧн  реестрын
сӧгласуйтӧм вылӧ воан кадпассянь 5 уджалан лунысь оз сёрджык кадколастӧ.

42.  Асшодъя  экспертиза  нуӧдӧм  могысь  сӧгласуйтан  процедура  заводитігӧн
ӧттшӧтш Коми Республикаса олӧмӧ пӧртысь власьт орган, коді лоӧ административнӧй
уджаланарт бала лӧсьӧдысьӧн, йӧзӧдӧ административнӧй уджаланарт баласӧ «Ӧтуввез»
юӧртан да телекоммуникация везйын pravo.rkomi.ru сайтын да (либӧ) йӧзӧдӧ «Ӧтуввез»
юӧртан да телекоммуникация везйын Коми Республикаса тайӧ олӧмӧ пӧртысь власьт
органлӧн официальнӧй сайтын асшодъя экспертизалӧн бӧртасъяс серти заключениеяс
примитны заводитан да помалан кадпасъяс индӧмӧн.

43.  Административнӧй  уджаланарт  бала  серти  асшодъя  экспертиза  улӧ
веськаланторйӧн лоӧ гражданалы да организацияяслы административнӧй уджаланарт
балалысь  положениеяс  збыльмӧдӧмысь  лоны  вермана  бурторъяссӧ,  а  сідзжӧ  лоны
вермана лёк лоӧмторъяссӧ донъялӧм.

Асшодъя  экспертизасӧ  ас  сьӧм  тшӧт  весьтӧ  вермӧны  нуӧдны  торъя  йӧз  да
юридическӧй кывкутысьяс водзмӧстчан пӧрадокын. Асшодъя экспертизасӧ оз вермыны
нуӧдны  торъя  йӧз  да  юридическӧй  кывкутысьяс,  кодъяс  пырӧдчисны
административнӧй уджаланарт бала дасьтӧмӧ, а сідзжӧ организацияяс, кодъяс пырӧны
Коми Республикаса  олӧмӧ пӧртысь  власьт  органлӧн  веськӧдлӧм  улӧ,  кодъяс  лоӧны
административнӧй уджаланарт бала дасьтысьясӧн.

Асшодъя экспертиза нуӧдӧм вылӧ индӧм кадколастыс оз вермы лоны «Ӧтуввез»
юӧртан  да  телекоммуникация  везйын  административнӧй  уджаланарт  бала  йӧзӧдан
лунсянь 10 лунысь этшаджык.

44.  Асшодъя экспертизалӧн бӧртасъяс серти лӧсьӧдӧны заключение, кутшӧмӧс
ыстӧны Коми Республикаса олӧмӧ пӧртысь власьт органӧ, коді лоӧ административнӧй
уджаланарт бала дасьтысьӧн. Коми Республикаса олӧмӧ пӧртысь власьт органлы, коді
лоӧ  административнӧй  уджаланарт  бала  дасьтысьӧн,  быть  колӧ  видлавны  асшодъя
экспертизаысь  воӧм  заключениеяссӧ  да  примитны  быд  асшодъя  экспертизалӧн
бӧртасъяс  серти  помшуӧм  индӧм  заключениеясӧ  босьтан  лунсянь  10  уджалан  лун
чӧжӧн. 

Сійӧ,  мый  асшодъя  экспертизалӧн  заключениеыс  эз  во  Коми  Республикаса
олӧмӧ пӧртысь власьт органӧ, коді лоӧ административнӧй уджаланарт бала дасьтысьӧн,
кадколастӧ,  кутшӧмӧс  урчитӧма  асшодъя  экспертиза  нуӧдӧм  вылӧ,  оз  ло  тайӧ
Пӧрадоклӧн 5 пункт серти Министерствоӧн экспертиза нуӧдӧм вылӧ мытшӧдӧн.

45.  Сӧгласуйтӧмӧ  пырӧдчысь  органӧн  административнӧй  уджаланарт  бала
видлалан  бӧртасӧн  лоӧ  административнӧй  уджаланарт  бала  сӧгласуйтӧм  либӧ
сӧгласуйттӧм йылысь помшуӧм татшӧм органӧн примитӧм. 

Административнӧй уджаланарт бала сӧгласуйтӧм йылысь помшуӧм примитігӧн
сӧгласуйтӧмӧ  пырӧдчысь  органӧн  юрнуӧдысь  пуктӧ  сӧгласуйтан  листӧ  бала
сӧгласуйтӧм йылысь пас.

Административнӧй уджаланарт бала сӧгласуйттӧм йылысь помшуӧм примитігӧн
сӧгласуйтӧмӧ  пырӧдчысь  органӧн  юрнуӧдысь  пыртӧ  паныд  видзӧдласъяслӧн
сёрнигижӧд  балаӧ  пасйӧдъяс,  кутшӧмъяс  эмӧсь,  кутшӧмӧс  лӧсьӧдӧны  Услугаяслӧн
реестрын да кутшӧм лоӧ сӧгласуйтан лист дорӧ содтӧдӧн.

46. Сӧгласуйтӧмӧ пырӧдчысь став органӧн административнӧй уджаланарт бала



видлалӧм,  а  сідзжӧ  паныд  видзӧдласъяслӧн  сёрнигижӧдъяс  (эмӧсь  кӧ)  да  асшодъя
экспертизалӧн бӧртасъяс серти заключениеяс воӧм бӧрын Коми Республикаса олӧмӧ
пӧртысь власьт орган, коді сетӧ канму услугасӧ, видлалӧ вайӧм пасйӧдъяссӧ налӧн воан
лунсянь 10 уджалан лун чӧжӧн.

Сэк,  кор  сӧгласӧсь  сӧгласуйтӧмӧ  пырӧдчысь  органъясӧн  сетӧм  пасйӧдъясӧн,
Коми  Республикаса  олӧмӧ  пӧртысь  власьт  орган,  коді  сетӧ  канму  услугасӧ,  тайӧ
пунктса  медводдза  абзацын  индӧм  кадколастӧ  босьтӧм  пасйӧдъяссӧ  тӧд  вылӧ
босьтӧмӧн  пыртӧ  тайӧ  Пӧрадоклӧн  7  пунктса  «а»  пунктулын  индӧм  канму  услуга
йылысь тӧдмӧгъясӧ вежсьӧмъяс да найӧс машинаӧн лыддян сикасӧ вуджӧдӧм, а сідзжӧ
административнӧй  уджаланарт  бала  лӧсьӧдӧм бӧрын ыстӧ индӧм административнӧй
уджаланарт баласӧ сӧгласуйтӧмӧ пырӧдчысь органъяслы выль пӧв сӧгласуйтӧм вылӧ.

Сэк,  кор  эмӧсь  пасйӧдъяс  дорӧ  паныд  кывъяс,  Коми  Республикаса  олӧмӧ
пӧртысь  власьт  орган,  коді  сетӧ  канму  услугасӧ,  вермӧ  вӧзйыны  тайӧ  пунктса
медводдза  абзацын  индӧм  кадколастӧ  паныд  видзӧдласъяс  ладмӧдан  процедурасӧ
паныд  видзӧдласъяслӧн  сёрнигижӧд  балаӧ  сӧгласуйтӧмӧ  пырӧдчысь  органлӧн
(сӧгласуйтӧмӧ пырӧдчысь органъяслӧн)  пасйӧдъяс вылӧ паныд кывъяс пыртӧмӧн да
татшӧм сёрнигижӧдсӧ индӧм органӧ (индӧм органъясӧ) ыстӧмӧн.

47. Сэк, кор сӧгласӧсь Коми Республикаса олӧмӧ пӧртысь власьт органӧн, коді
сетӧ  канму  услугасӧ,  сетӧм  паныд  кывъясӧн,  сӧгласуйтӧмӧ  пырӧдчысь  орган
(сӧгласуйтӧмӧ пырӧдчысь органъяс) индӧм паныд кывъяс воан лунсянь 5 уджалан лун
чӧжӧн  пукталӧ  (пукталӧны)  паныд  видзӧдласъяслӧн  сёрнигижӧд  балаӧ  паныд
видзӧдласъяс  ладмӧдӧм  йылысь  пас,  кырымалӧ  (кырымалӧны)  паныд
видзӧдласъяслысь  сёрнигижӧдсӧ  да  сӧгласуйтӧ  (сӧгласуйтӧны)  административнӧй
уджаланарт баласӧ сӧгласуйтан листын лӧсялана пас пуктӧмӧн.

Сэк, кор абу сӧгласӧсь Коми Республикаса олӧмӧ пӧртысь власьт органӧн, коді
сетӧ  канму  услугасӧ,  сетӧм  паныд  кывъясӧн,  сӧгласуйтӧмӧ  пырӧдчысь  орган
(сӧгласуйтӧмӧ  пырӧдчысь  органъяс)  тайӧ  пунктса  медводдза  абзацын  индӧм
кадколастӧ  пукталӧ  (пукталӧны)  паныд  видзӧдласъяслӧн  сёрнигижӧд  балаӧ
административнӧй уджаланарт бала сӧгласуйтӧмын выльысь ӧткажитӧм йылысь пас да
кырымалӧ (кырымалӧны) паныд видзӧдласъяслысь сёрнигижӧдсӧ.

48. Коми Республикаса олӧмӧ пӧртысь власьт орган, коді сетӧ канму услугасӧ,
сӧгласуйтӧмӧ  пырӧдчысь  органлӧн  (сӧгласуйтӧмӧ  пырӧдчысь  органъяслӧн)
административнӧй уджаланарт бала сӧгласуйтӧмын выльысь ӧткажитӧм бӧрын ӧтказ
воан  лунсянь  5  уджалан  лун  чӧжӧн  могмӧдӧ  паныд  видзӧдласъяс  видлалӧмсӧ  сы
могысь, медым аддзыны ӧта-мӧдлы лӧсялана помшуӧм.

Административнӧй уджаланарт  бала  серти паныд видзӧдласъяс  разьӧм бӧрын
Коми Республикаса олӧмӧ пӧртысь власьт орган, коді сетӧ канму услугасӧ, примитӧ
сӧгласуйтӧмӧ пырӧдчысь став органӧ сійӧс выль пӧв сӧгласуйтӧм вылӧ ыстӧм йылысь
помшуӧм.

49. Сӧгласуйтӧмӧ пырӧдчысь став органӧн административнӧй уджаланарт бала
сӧгласуйтӧм бӧрын Коми Республикаса олӧмӧ пӧртысь власьт орган, коді сетӧ канму
услугасӧ,  ыстӧ  административнӧй  уджаланарт  баласӧ  экспертиза  вылӧ  тайӧ
Пӧрадоклӧн IV юкӧд серти.

50. Административнӧй уджаланарт баласӧ вынсьӧдӧны электроннӧй документсӧ
Услугаяслӧн реестрын Коми Республикаса  олӧмӧ пӧртысь власьт органӧн,  коді  сетӧ
канму  услугасӧ,  юрнуӧдысьлӧн  вынсьӧдӧм  квалифицируйтӧм  электроннӧй
кырымпасӧн кырымалӧмӧн сы бӧрын, кор босьтӧма Министерстволӧн экспертиза серти
бур заключение, Министерствоса экспертизалӧн бӧртасъяс серти паныд видзӧдласъяс
ладмӧдӧм либӧ Коми Республикаын канму да муниципальнӧй услугаяс сетан ногтуйсӧ
да босьтны позянлунсӧ кыпӧдӧм серти комиссиялысь помшуӧм.

51. Сэк, кор эмӧсь административнӧй уджаланартӧ вежсьӧмъяс пыртан помкаяс,
Коми Республикаса олӧмӧ пӧртысь власьт орган, коді сетӧ канму услугасӧ, дасьтӧ да



вынсьӧдӧ  Услугаяслӧн  реестрын  административнӧй  уджаланарт  вынтӧмӧн  лыддьӧм
йылысь да тайӧ Пӧрадок серти выль административнӧй уджаланарт примитӧм йылысь
нормативнӧй инӧда акт.

52. Коми Республикаса олӧмӧ пӧртысь власьт орган, коді сетӧ канму услугасӧ,
босьтӧ  вынсьӧдӧм административнӧй  уджаланартсӧ  Услугаяслӧн  реестрысь  да  ыстӧ
бумага вылын официальнӧя йӧзӧдӧм вылӧ Коми Республикаса оланпастэчасӧн урчитӧм
пӧрадокын.

IV. Административнӧй уджаланарт балаяс серти
экспертиза нуӧдӧм

53. Министерство Услугаяслӧн реестрын нуӧдӧ административнӧй уджаланарт
балаяс серти экспертиза.

54. Экспертиза улӧ веськаланторйӧн лоӧны:
а) административнӧй уджаланарт балалӧн тайӧ Пӧрадоклӧн 3, 4, 9 пунктъяслы

лӧсялӧм;
б)  помшуӧм  примитан  муртӧсъяслӧн  тайӧ  Пӧрадоклӧн  21  пунктса  нёльӧд

абзацӧн урчитӧм корӧмъяслы лӧсялӧм;
в) шыӧдчысьясӧн документъяс да (либӧ) юӧр быть сетӧм йылысь корӧмъяслӧн

балаын абутӧмлун, кутшӧмъясӧс позьӧ босьтны ведомствокостса запрос серти.
55.  Административнӧй  уджаланарт  бала  видлалӧм  бӧрын  Министерство  10

уджалан лун чӧжӧн примитӧ административнӧй уджаланарт бала вылӧ бур заключение
сетӧм либӧ административнӧй уджаланарт бала вылӧ  лёк заключение сетӧм йылысь
помшуӧм.

56.  Административнӧй  уджаланарт  бала  вылӧ  бур  заключение  сетӧм  йылысь
помшуӧм примитігӧн Министерство пуктӧ сӧгласуйтан листӧ лӧсялана пас. 

57.  Административнӧй  уджаланарт  бала  вылӧ лёк заключение  сетӧм  йылысь
помшуӧм примитігӧн Министерство пуктӧ сӧгласуйтан листӧ лӧсялана пас да пыртӧ
пасйӧдъяс паныд видзӧдласъяслӧн сёрнигижӧдӧ.

58.  Сэк,  кор  Министерстволӧн  заключениеын  эмӧсь  административнӧй
уджаланарт  бала  дорӧ  пасйӧдъяс  да  вӧзйӧмъяс,  Коми  Республикаса  олӧмӧ  пӧртысь
власьт  орган,  коді  сетӧ  канму  услугасӧ,  Министерстволӧн  индӧм  пасйӧдъяс  да
вӧзйӧмъяс воан кадпассянь 5 уджалан лун чӧжӧн могмӧдӧ найӧс учёт вылӧ босьтӧмсӧ.

Сэк, кор эмӧсь паныд видзӧдласъяс, Коми Республикаса олӧмӧ пӧртысь власьт
орган,  коді  сетӧ  канму  услугасӧ,  пыртӧ  паныд  видзӧдласъяслӧн  сёрнигижӧдӧ
Министерстволӧн пасйӧдъяс вылӧ паныд кывъяс.

Министерство видлалӧ Коми Республикаса олӧмӧ пӧртысь власьт органӧн, коді
сетӧ канму услугасӧ, сетӧм паныд кывъяссӧ Коми Республикаса олӧмӧ пӧртысь власьт
органӧн, коді сетӧ канму услугасӧ, паныд видзӧдласъяслӧн сёрнигижӧдӧ татшӧм паныд
кывъяс пыртан кадпассянь 5 уджалан лунысь оз дырджык кадколастӧ.

Сэк, кор абу сӧгласӧсь Коми Республикаса олӧмӧ пӧртысь власьт органӧн, коді
сетӧ канму услугасӧ, сетӧм паныд кывъясӧн, Министерство пуктӧ лӧсялана пас паныд
видзӧдласъяслӧн сёрнигижӧдӧ.

59. Сёрнитчан сӧвещаниеяслӧн сёрнигижӧдъясӧн оформитӧм ладмӧдтӧм паныд
видзӧдласъяссӧ  Министерство  ыстӧ  Коми  Республикаын  канму  да  муниципальнӧй
услугаяс сетан ногтуйсӧ да найӧс босьтны позянлунсӧ кыпӧдӧм серти комиссияӧ сы
могысь,  медым  видлавны  да  примитны  индӧм  паныд  видзӧдласъяс  серти  лӧсялана
помшуӧмъяссӧ.

Сёрнитчан сӧвещаниеяс дырйи ладмӧдтӧм паныд видзӧдласъяс видлалӧм бӧрын
Коми  Республикаын  канму  да  муниципальнӧй  услугаяс  сетан  ногтуйсӧ  да  найӧс
босьтны позянлунсӧ кыпӧдӧм серти комиссиялысь помшуӧмсӧ оформитӧны лӧсялана
сёрнигижӧдӧн да ыстӧны административнӧй уджаланарт вынсьӧдӧм вӧсна кывкутысь



Коми Республикаса олӧмӧ пӧртысь власьт органӧ.

V. Сетӧм уджмогъяс збыльмӧдігӧн административнӧй уджаланартъяс
дасьтан да вынсьӧдан аслыспӧлӧслунъяс

60. Россия Федерацияса субъектъяслы федеральнӧй оланпас серти сетӧм Россия
Федерацияса  уджмогъяс  серти  нормативнӧй  инӧд  боксянь  ладмӧдӧны,  сы  лыдын
дасьтӧны  да  вынсьӧдӧны  административнӧй  уджаланартсӧ,  татшӧм  федеральнӧй
оланпасӧн урчитӧм пӧрадокын.

Сэк,  кор  федеральнӧй  оланпасӧн  урчитӧны  Россия  Федерацияса  субъектӧн
Россия  Федерацияӧн  сетӧм  торъя  канму  уджмогъяс  олӧмӧ  пӧртӧм  серти
административнӧй  уджаланартъяс  дасьтан  инӧдсӧ  лӧсялана  федеральнӧй  олӧмӧ
пӧртысь  власьт  органӧн  административнӧй  уджаланарт  вынсьӧдтӧдз,
административнӧй уджаланартсӧ тайӧ Пӧрадокӧн урчитӧм корӧмъяс серти дасьтӧ Коми
Республикаса  олӧмӧ пӧртысь власьт орган,  кодлӧн эмӧсь Коми Республика мутасын
лӧсялана  уджалан  юкӧнсӧ  нормативнӧй  инӧд  боксянь  ладмӧдан  уджмогъяс,  да
вынсьӧдӧ Коми Республикаса татшӧм олӧмӧ пӧртысь власьт органӧн юрнуӧдысь либӧ
Россия  Федерацияса  оланпастэчасӧн  урчитӧм  случайясын  Россия  Федерацияса
субъектлӧн медвылыс чина морт либӧ Россия Федерацияса  медвылыс олӧмӧ пӧртысь
власьт органӧн юрнуӧдысь.

Федеральнӧй  олӧмӧ  пӧртысь  власьт  органӧн  административнӧй  уджаланарт
примитігӧн тайӧ пунктса мӧд абзац серти вынсьӧдӧм административнӧй уджаланартсӧ
колӧ лыддьыны вынтӧмӧн.

61.  Сэк,  кор  Коми  Республикаын  меставывса  асвеськӧдлан  органъяс
збыльмӧдӧны Коми Республикаса торъя канму уджмогъяссӧ, кутшӧмъясӧс налы сетӧма
урчитӧм пӧрадокын, административнӧй уджаланартъяссӧ дасьтӧны Коми Республикаса
олӧмӧ пӧртысь власьт органъяс,  кодъяслӧн компетенцияӧ  пырӧ Коми Республикаын
меставывса  асвеськӧдлан  органъясӧн  Коми  Республикаса  торъя  канму  уджмогъяс
збыльмӧдӧм бӧрся видзӧдӧм, да найӧс вынсьӧдӧны Коми Республикаса индӧм олӧмӧ
пӧртысь  власьт  органъяслӧн  тшӧктӧдъясӧн,  мукӧдторсӧ  кӧ  абу  урчитӧма  Россия
Федерацияса нормативнӧй инӧда актъясӧн да Коми Республикаса нормативнӧй инӧда
актъясӧн.

Сэк, кор административнӧй уджаланартсӧ абу вынсьӧдӧма Коми Республикаса
олӧмӧ пӧртысь  власьт органӧн,  Коми Республикаын меставывса асвеськӧдлан орган
ачыс  вермӧ  дасьтыны  да  примитны  административнӧй  уджаланартсӧ  Коми
Республикаса сетӧм канму уджмогъяс серти.

Сэк,  кор  Коми  Республикаса  олӧмӧ  пӧртысь  власьт  орган  примитӧ
административнӧй  уджаланартсӧ,  Коми  Республикаын  меставывса  асвеськӧдлан
органӧн примитӧм административнӧй уджаланартсӧ колӧ лыддьыны вынтӧмӧн.



Коми Республикаса Веськӧдлан котырлӧн
2022 во сора тӧлысь 27 лунся 372 №-а шуӧм дорӧ

2 №-а СОДТӦД

Коми Республикаса Веськӧдлан котырлысь 
ӧткымын помшуӧм вынтӧмӧн лыддян

ЛЫДДЬӦГ

1.  «Административнӧй  уджаланартъяс  дасьтӧм  да  вынсьӧдӧм  йылысь»  Коми
Республикаса Веськӧдлан котырлӧн 2011 во вӧльгым тӧлысь 29 лунся 532 №-а шуӧм. 

2.  Коми Республикаса  Веськӧдлан котырлӧн 2012 во лӧддза-номъя тӧлысь 20
лунся 253 №-а шуӧм дорӧ содтӧдлӧн 10 пункт.

3.  «Административнӧй  уджаланартъяс  дасьтӧм  да  вынсьӧдӧм  йылысь»  Коми
Республикаса Веськӧдлан котырлӧн 2011 во вӧльгым тӧлысь 29 лунся 532 №-а шуӧмӧ
вежсьӧмъяс пыртӧм йылысь» Коми Республикаса Веськӧдлан котырлӧн 2012 во моз
тӧлысь 2 лунся 328 №-а шуӧм.

4.  «Административнӧй  уджаланартъяс  дасьтӧм  да  вынсьӧдӧм  йылысь»  Коми
Республикаса Веськӧдлан котырлӧн 2011 во вӧльгым тӧлысь 29 лунся 532 №-а шуӧмӧ
вежсьӧмъяс  пыртӧм  йылысь»  Коми  Республикаса  Веськӧдлан  котырлӧн  2013  во
тӧвшӧр тӧлысь 18 лунся 9 №-а шуӧм.

5.  «Административнӧй  уджаланартъяс  дасьтӧм  да  вынсьӧдӧм  йылысь»  Коми
Республикаса Веськӧдлан котырлӧн 2011 во вӧльгым тӧлысь 29 лунся 532 №-а шуӧмӧ
вежсьӧмъяс  пыртӧм  йылысь»  Коми  Республикаса  Веськӧдлан  котырлӧн  2016  во
тӧвшӧр тӧлысь 25 лунся 19 №-а шуӧм.

6.  «Административнӧй  уджаланартъяс  дасьтӧм  да  вынсьӧдӧм  йылысь»  Коми
Республикаса Веськӧдлан котырлӧн 2011 во вӧльгым тӧлысь 29 лунся 532 №-а шуӧмӧ
вежсьӧмъяс  пыртӧм  йылысь»  Коми  Республикаса  Веськӧдлан  котырлӧн  2017  во
урасьӧм тӧлысь 9 лунся 85 №-а шуӧм.

7.  Коми Республикаса Веськӧдлан котырлӧн 2018 во ода-кора тӧлысь 14 лунся
228 №-а шуӧм дорӧ содтӧдлӧн 1 пункт.

8. Коми Республикаса Веськӧдлан котырлӧн 2018 во кӧч тӧлысь 26 лунся 423 №-
а шуӧм дорӧ содтӧдлӧн 1 пункт.

9.  «Коми  Республикаса  Веськӧдлан  котырлӧн  ӧткымын  шуӧмӧ  вежсьӧмъяс
пыртӧм йылысь» Коми Республикаса Веськӧдлан котырлӧн 2018 во йирым тӧлысь 2
лунся 427 №-а шуӧм.

10.  «Административнӧй уджаланартъяс  дасьтӧм да  вынсьӧдӧм йылысь» Коми
Республикаса Веськӧдлан котырлӧн 2011 во вӧльгым тӧлысь 29 лунся 532 №-а шуӧмӧ
вежсьӧмъяс  пыртӧм  йылысь»  Коми  Республикаса  Веськӧдлан  котырлӧн  2019  во
тӧвшӧр тӧлысь 29 лунся 34 №-а шуӧм.

11.  «Административнӧй уджаланартъяс  дасьтӧм да  вынсьӧдӧм йылысь» Коми
Республикаса Веськӧдлан котырлӧн 2011 во вӧльгым тӧлысь 29 лунся 532 №-а шуӧмӧ
вежсьӧмъяс пыртӧм йылысь» Коми Республикаса Веськӧдлан котырлӧн 2019 во рака
тӧлысь 28 лунся 149 №-а шуӧм.

12.  «Административнӧй уджаланартъяс  дасьтӧм да  вынсьӧдӧм йылысь» Коми
Республикаса Веськӧдлан котырлӧн 2011 во вӧльгым тӧлысь 29 лунся 532 №-а шуӧмӧ
вежсьӧмъяс  пыртӧм  йылысь»  Коми  Республикаса  Веськӧдлан  котырлӧн  2020  во
лӧддза-номъя тӧлысь 15 лунся 300 №-а шуӧм.

13. Коми Республикаса Веськӧдлан котырлӧн 2020 во ӧшым тӧлысь 18 лунся 625
№-а шуӧм дорӧ содтӧдлӧн 3 пункт.

14.  «Административнӧй уджаланартъяс  дасьтӧм да  вынсьӧдӧм йылысь» Коми
Республикаса Веськӧдлан котырлӧн 2011 во вӧльгым тӧлысь 29 лунся 532 №-а шуӧмӧ



вежсьӧмъяс пыртӧм йылысь» Коми Республикаса Веськӧдлан котырлӧн 2021 во моз
тӧлысь 19 лунся 395 №-а шуӧм.

